
KELAJAK PEDAGOG SHAXSINI 
RIVOJLANTIRISHDA 

AXBOROT-KOMMUNIKATSIYA 
TEXNOLOGIYALARINING 

PSIXOLOGIK TA’SIRI
M. B. Pulatova

Chirchiq DPU magistranti

Annotatsiya: Kelajak pedagog shaxsini rivojlantirishda axborot-kommunikatsiya texnologiyalari bilan bog‘liq bilim va 
ko‘nikmalarni shakllantirishning zarurati hamda dolzarbligi ilmiy jihatdan asoslab beriladi. Maqolada raqamli ta’lim muhiti 
sharoitida pedagogning kasbiy va psixologik rivojlanishiga AKTning ta’siri yoritiladi.

Kalit so‘zlar: axborot-kommunikatsiya texnologiyalari, sun’iy intellekt, texnologiya, kelajak pedagogi, raqamli savodx-
onlik.
Abstract: The necessity and relevance of developing knowledge and skills related to information and communication 
technologies in shaping the personality of a future teacher are substantiated. The impact of ICT on the professional and 
psychological development of teachers in a digital educational environment is examined.

Key words: information and communication technologies, artificial intelligence, technology, future teacher, digital literacy.
Аннотация: Обосновывается необходимость и актуальность формирования знаний и навыков, связанных с 
информационно-коммуникационными технологиями, в развитии личности будущего педагога. Раскрывается вли-
яние ИКТ на профессиональное и психологическое развитие педагога в условиях цифровой образовательной 
среды.

Ключевые слова: информационно-коммуникационные технологии, искусственный интеллект, технологии, 
будущий педагог, цифровая грамотность.

KIRISH
Hozirgi globallashuv va raqamli transformatsiya sharoitida jamiyat hayotining barcha sohalari, ayniqsa, 

ta’lim tizimi jadal ravishda o‘zgarib bormoqda. Mamlakatimizda raqamli transformatsiya sharoitida faol rivoj
lantirish, barcha tarmoqlar va sohalarda, avvalo, ta’lim tizimida zamonaviy axborot-kommunikatsiya texnologi-
yalarini keng joriy etish bo‘yicha kompleks chora-tadbirlar amalga oshirilmoqda. Yosh mutaxassislar orasida 
axborot texnologiyalarini ommalashtirish, shuningdek, aholining barcha qatlamlari orasida axborot-kommu-
nikatsiya texnologiyalaridan foydalanish ko‘nikmalarini rivojlantirish, axborot texnologiyalari sohasida maso-
faviy, onlayn va virtual o‘qitish texnologiyalarini joriy etish va rivojlantirish, onlayn kurslar uchun platformalar 
ishlab chiqish dolzarb bo‘lib qolmoqda.

Ta’lim tizimi raqamli texnologiyalar bilan chambarchas bog‘liq holda rivojlanmoqda. Axborot-kommu-
nikatsiya texnologiyalari ta’lim jarayonini samarali tashkil etish, bilimlarni tez va sifatli yetkazish hamda o‘quv
chilarning mustaqil fikrlash qobiliyatini rivojlantirishda muhim vosita hisoblanadi. Shuning uchun kelajak peda-
goglarni tayyorlash jarayonida AKTdan foydalanish ko‘nikmalarini shakllantirish muhim ahamiyat kasb etadi.

Kelajak pedagog shaxsini rivojlantirishda axborot-kommunikatsiya texnologiyalari bilan bog‘liq yo‘nalishda 
kadrlar tayyorlovchi oliy ta’lim muassasalari bitiruvchilari sonini oshirish, oliy ta’lim muassasalarida tegishli 
sohalarda robototexnika, sun’iy intellekt texnologiyalarini qo‘llash va o‘rganish bo‘yicha laboratoriyalar tashkil 
etish, shuningdek, xorijiy korxonalarni ushbu sohaga jalb qilish, oliy ta’lim tizimi uchun elektron ta’lim resurs-
larini yanada takomillashtirish hamda ichki va jahon ta’lim resurslaridan foydalanishni ta’minlash belgilab 
berilgan. Axborot-kommunikatsiya texnologiyalaridan samarali foydalanish kelajak pedagog shaxsining kasbiy 
rivojlanish jarayonida muhim ahamiyat kasb etadi. AKT vositalari ta’lim jarayonini interaktiv, vizual va mosla
shuvchan shaklda tashkil etish imkonini berib, o‘qituvchilarda zamonaviy pedagogik yondashuvlarni egallash, 
dars jarayonini ijodiy tashkil etish va o‘quvchilarning individual ehtiyojlariga moslashish ko‘nikmalarini rivojlanti-
radi. Shunday qilib, pedagogik ta’lim jarayonida multimediya resurslari, onlayn platformalar, masofaviy o‘qitish 

tizimlari va raqamli baholash vositalaridan kompleks foydalanish bo‘lajak o‘qituvchilarning raqamli savodxon-
ligi, kommunikativ mahorati va metodik tayyorgarligini sezilarli darajada oshiradi.

Jahonning rivojlangan mamlakatlarida ta’lim jarayonida kelajak pedagog shaxsini rivojlantirishda 
axborot-kommunikatsiya texnologiyalarini qo‘llashga alohida e’tibor qaratilmoqda. Ta’lim jarayoniga zamonaviy 
texnologiyalarni joriy etish o‘quvchilarning bilim olish jarayonini faollashtiradi, pedagogik jarayonni samarali 
tashkil etishga yordam beradi hamda pedagogning kasbiy mahoratini oshiradi. Shu nuqtai nazardan kelajak 
pedagoglarning AKT sohasidagi bilim va ko‘nikmalarini rivojlantirish masalasi bugungi kunda dolzarb ilmiy-
pedagogik muammolardan biri hisoblanadi.

MAVZUGA OID ADABIYOTLAR SHARHI
Ta’lim tizimini modernizatsiyalash sharoitida pedagog shaxsining kasbiy kompetentligini rivojlantirish 

masalasi ilmiy tadqiqotlarda muhim yo‘nalish sifatida qaralmoqda. G. Boymurodova va N. Tosheva 2012-yilda 
ta’lim tizimini modernizatsiyalash jarayonida o‘qituvchining kasbiy kompetentligini uzluksiz rivojlantirish zarur
ligini asoslab, pedagogning zamonaviy sharoitlarga moslashuvchanligi va innovatsion faoliyati uning shaxsiy 
va kasbiy rivojida hal qiluvchi omil ekanligini ta’kidlaydi. Ushbu yondashuv kelajak pedagog shaxsini shakllan
tirishda axborot-kommunikatsiya texnologiyalaridan foydalanishning muhimligini ilmiy jihatdan asoslaydi.

Raqamli kompetensiyalarni shakllantirish va rivojlantirish masalalari xorijiy tadqiqotlarda ham keng yori
tilgan. “Обучение цифровым навыкам: модели цифровых компетенций” manbasida zamonaviy jamiyatda 
shaxsning raqamli savodxonligi uning ijtimoiy moslashuvi va kasbiy faoliyatida muhim omil sifatida talqin etiladi.

Shu bilan birga, G. U. Soldatova, T. A. Nestik, E. I. Rasskazova va E. Yu. Zotova 2013-yilda olib borgan 
tadqiqotlarida raqamli kompetensiyaning psixologik jihatlarini tahlil qilib, axborot-kommunikatsiya texnologi-
yalarining shaxs rivojiga ta’siri, xususan, kommunikativ va kognitiv jarayonlarga ijobiy ta’sirini asoslab bergan. 
Bu qarashlar kelajak pedagoglarning psixologik tayyorgarligini shakllantirishda AKTning ahamiyatini ko‘rsatadi.

O‘zbekistonlik olimlardan M. N. Ikromova 2021-yilda raqamli tafakkur va uni ta’limga joriy etish masalala-
rini ilmiy manbalar asosida tahlil qilib, raqamli muhit pedagog faoliyatini tubdan o‘zgartirayotganini qayd etadi. 
Tadqiqotda ta’lim jarayonida AKTdan foydalanish nafaqat texnik ko‘nikmalarni, balki tanqidiy fikrlash, axborotni 
tahlil qilish va ongli ravishda qo‘llash kabi psixologik kompetensiyalarni ham rivojlantirishi ta’kidlangan. Bu 
esa kelajak pedagog shaxsini rivojlantirishda axborot-kommunikatsiya texnologiyalarining psixologik ta’siri 
kompleks yondashuvni talab qilishini ko‘rsatadi.

TADQIQOT METODOLOGIYASI
Mazkur tadqiqotda ilmiy manbalarni tahlil qilish, pedagogik kuzatuv, taqqoslash hamda umumlashtirish 

metodlaridan foydalanildi. Axborot-kommunikatsiya texnologiyalarining pedagog shaxsining rivojlanishiga ta’siri 
psixologik-pedagogik yondashuvlar asosida o‘rganildi. Kelajak pedagog shaxsini rivojlantirishda axborot-kom-
munikatsiya texnologiyalarining psixologik ta’siriga doir tahliliy izlanishlarni ko‘proq amalga oshirish lozim. 
Axborot-kommunikatsiya texnologiyalari ta’lim jarayonida axborotni yaratish, saqlash, qayta ishlash va uzatish 
imkonini beradigan zamonaviy texnologiyalar majmuasidir. Ularga kompyuter texnologiyalari, internet resurs-
lari, multimedia vositalari, elektron ta’lim platformalari va masofaviy ta’lim tizimlari kiradi.

TAHLIL VA NATIJALAR
Tadqiqotlarda va olib borilgan tajribalarda kelajak pedagog shaxsiga e’tibor qaratilganda pedagoglarning 

deontologik sifatlarini shakllantirib borish asosiy vazifalardan hisoblangan. O‘z o‘rnida bu ham kelajak pedagog 
shaxsining axloqiy me’yorlar va kasbiy etikani o‘rganishi, raqamli madaniyat va xavfsizlikni ta’limga integratsiya 
qilish, shaxsiy va professional mas’uliyatni uyg‘unlashtirish, madaniyatlararo hurmat, gender tengligi, adolat 
tamoyillarini e’tiborga olish hamda oliy ta’lim xodimlarining grantlar jalb qilishi, fanlararo tadqiqotlar olib borishi 
kabi talablarni nazarda tutadi. Ta’limda gender tengligi, inkluzivlik va raqamli etikaga katta urg‘u beriladi. Deon-
tologik sifatlar esa inson huquqlarini hurmat qilish, tenglik va bag‘rikenglik, tanqidiy fikrlash orqali ta’lim sifatini 
oshirishni anglatadi.

Raqamli transformatsiya ta’lim sohasini ham tubdan o‘zgartirmoqda. Yangi texnologiyalar, raqamlashtirilgan 
o‘quv muhiti va ta’lim resurslari o‘qituvchilardan nafaqat texnik ko‘nikmalarni, balki mukammal axloqiy pozitsi-
yani, ya’ni deontologik sifatlarni ham talab qiladi. Kelajak pedagog shaxsida axborotni tanlash va yetkazishda 
etika me’yorlariga rioya qilish, yangi texnologiyalarni bilish, axborotni tarqatish va qabul qilish usullarini o‘zgar
tirish ko‘nikmalari talab etiladi. Bunda intellektual mulk huquqi, plagiat, axborot xavfsizligi kabi masalalar muhim 
ahamiyat kasb etadi. Oliy ta’lim tizimida ham onlayn muloqot madaniyatiga ega o‘qituvchilar darhol ko‘zga 
tashlanmoqda.

Kelajak pedagog shaxsini rivojlantirish jarayonida AKTdan foydalanish bir nechta muhim vazifalarni hal 
qiladi. Avvalo, pedagoglarning axborot bilan ishlash madaniyatini shakllantiradi. Ikkinchidan, ta’lim jarayonini 
interaktiv va qiziqarli tashkil etish imkonini yaratadi. Uchinchidan, pedagoglarning mustaqil o‘qib-o‘rganish 
ko‘nikmalarini rivojlantiradi. Hammamizga ma’lumki, axborot-kommunikatsiya texnologiyalaridan foydalanish 
pedagog shaxsida quyidagi muhim sifatlarni rivojlantiradi, ular quyidagicha:

•	 innovatsion va kreativ fikrlashni oshiradi;

•	 axborotni tahlil qilish va tanqidiy baholash ko‘nikmasini rivojlantiradi;

•	 kommunikativ kompetensiyaning rivojlanishini ta’minlaydi;

•	 mustaqil ta’lim olishga intilishni kuchaytiradi.

Zamonaviy pedagog uchun raqamli kompetensiya muhim kasbiy sifat hisoblanadi. Pedagog internet tar
moqlari, elektron kutubxonalar, masofaviy ta’lim platformalari va multimedia vositalaridan samarali foydalanishi 
zarur. Bu esa o‘quvchilarning bilim olish jarayonini samarali tashkil etish va ularning ijodiy faolligini oshirishga 
xizmat qiladi. Shuningdek, AKT kelgusida pedagoglar va o‘quvchi o‘rtasidagi muloqotni yangi bosqichga olib 
chiqadi. Onlayn ta’lim platformalari, virtual sinflar va elektron resurslar yordamida o‘quv jarayonini yanada 
samarali tashkil etish mumkin. Olib borilgan tadqiqot natijalari shuni ko‘rsatadiki, axborot-kommunikatsiya 
texnologiyalaridan samarali foydalanish kelajak pedagoglarning kasbiy kompetensiyalarini rivojlantiradi, peda-
gogik faoliyat samaradorligini oshiradi hamda ta’lim jarayonining sifatini yaxshilaydi.

Kelajak pedagog shaxsini rivojlantirish jarayonida interaktiv treninglarni olib borish, mashg‘ulotlarda 
keys-stadi va boshqa texnologiyalarni joriy etish hamda raqamli transformatsiya sharoitida o‘qitish jarayon-
larini simulyatsiya qilish, turli vaziyatlarda to‘g‘ri pedagogik pozitsiyani topish, kiberxavfsizlik darslarini birga-
likda o‘rganib borish malakalarini oshirish talab qilinmoqda. Ta’lim muassasalarida tajribali ustozlar ishtirokida 
raqamli axloqni amaliyotda kuzatish va baholash zarurati oshib bormoqda.

XULOSA VA TAKLIFLAR
Xulosa qilib aytganda, kelajak pedagog shaxsini rivojlantirishda axborot-kommunikatsiya texnologiya

larini o‘rganish muhim ahamiyatga ega. AKT pedagoglarning kasbiy mahoratini oshiradi, innovatsion fikrlashni 
rivojlantiradi va ta’lim jarayonini zamonaviy talablarga mos tashkil etishga yordam beradi. Shuning uchun peda-
goglarni tayyorlash jarayonida raqamli kompetensiyalarni shakllantirish ta’lim tizimining ustuvor vazifalaridan 
biri bo‘lib qolmoqda.

2.	 G. Boymurodova, N. Tosheva. Ta’lim tizimini modernizatsiyalashtirish jarayonida o‘qituvchi kasbiy kompetentligini 

uzluksiz rivojlantirish – davr talabi // Uzluksiz ta’lim, 2012-y. 
3.	 Обучение цифровым навыкам: модели цифровых компетенций. http://obzory.hr-media.ru/cifrovye_navyki_sotrud-

nika 
4.	 Солдатова Г.У., Нестик Т.А., Рассказова Е.И., Зотова Е.Ю. Цифровая компетентность подростков и родителей. 

Результаты всероссийского исследования. – М.: Фонд развития интернет, 2013. 
5.	 Икромова М.Н. Рақамли тафаккур ва уни таълимга жорий этиш масалалари (илмий манбалар таҳлили) // 

Современное образование (Узбекистан), 2021-y., №3 (100). URL: https://cyberleninka.ru/article/n/ra-amlitafak-
kur-va-uni-talimga-zhoriy-etish-masalalari-ilmiy-manbalar-ta-lili (дата обращения: 17.10.2025).

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

